
БОЛАШАҚ ӘЛЕУМЕТТІК ЖҰМЫС МАМАНДАРЫНЫҢ  
КӘСІБИ ҚҰЗЫРЕТТІЛІКТЕРІН ҚАЛЫПТАСТЫРУДАҒЫ  
ЦИФРЛЫҚ САУАТТЫЛЫҒЫНЫҢ ҚАЗІРГІ ЖАҒДАЙЫ

Тұрақты даму мақсаттарына сәйкес, адамзаттың даму үдерісінде 4.0 индустриясы, цифр-
лық дәуірде жасанды интеллект саласындағы жетістіктер және көп салалы технологиялардың 
қарқынды дамуы, оның пән аралық процестерімен тығыз байланыстылығы, қоғамда көптеген 
мүмкіндіктер ашады және елдер мен әр түрлі секторларға, соның ішінде жоғары білім саласы-
на маңызды міндеттер қояды. Әлеуметтік жұмыс болашақ мамандарының, қоғамдағы техноло-
гиялық өзгерістерге сай ақпараттық технологиялық, коммуникациялық және медиасауаттылық 
цифрлық құзыреттерін, дағдысын қалыптастырудағы қазіргі мәселелері және әр түрлі қызмет 
көрсету сферасының онлайн жүйесінің дамуымен қатар, әлеуметтік топтар арасында ақпараттық 
қауіпсіздікті қамтамасыз ету үшін , болашақ мамандардың цифрлық сауаттылығын дамыту мәсе-
лесі өзінің маңыздылығын көрсетіп отыр. 

Мақаланың мақсаты – ЖОО-да болашақ әлеуметтік жұмыс бакалавр мамандарының кәсі-
би құзыреттіліктерін қалыптастырудағы цифрлық сауаттылығының қазіргі жағдайын зерттеу, 
цифрлық құзыреттілік деңгейін анықтау , дамыту бағыттарын ұсыну.

Әдістер мен деректер: цифрлық құзыреттілікті қалыптастыру бойынша ғылыми әдебиет-
терді жүйелі шолу негізінде индукция, дедукция, синтез,талдаудың жалпы теориялық әдістері 
қолданылды, сондай-ақ университеттің әлеуметтік жұмыс болашақ бакалавриат мамандарының 
цифрлық сауаттылық деңгейіне эмпирикалық зерттеу жүргізілді. Зерттеуге әл-Фараби ҚазҰУ 
бакалавриатының 43 студенті қатысты. Сауалнама және тестілеу деректері SPSS-26 бағдарлама-
сында өңделді.

Нәтижелер: Крускал-Уоллис критерийіне сәйкес, тәуелсіз айнымалылар үшін медиа сауатты-
лық пен коммуникативтік сауаттылықтың жоғары деңгейіне қарамастан, электрондық кестелер 
мен бағдарламаларды қоса алғанда, ақпараттық технологиялармен жұмыс істеу дағдыларының 
төмен деңгейі көрсетілген (α=0,040<0,05 маңыздылық деңгейінде расталған). Қалыптасқан дағ-
дылар бойынша деңгейлік ерекшеліктер, сондай-ақ білім алушылардың курстары бойынша негіз-
гі проблемалар айқындалды, әдістемелік ұсынымдар берілді.

Түйін сөздер: цифрлық құзыреттілік, медиа, компьютерлік, коммуникативтік сауаттылық.

The Current State of Digital Literacy of Future Social Work Professionals  
in the Formation of Professional Competencies

 In accordance with the Sustainable Development Goals, Industry 4.0 in the process of human 
development, advances in artificial intelligence in the digital age and the rapid development of informa-
tion technology, the close connection of digital skills with interdisciplinary processes open up many op-
portunities in society and pose important challenges for countries and various sectors, including higher 
education. The modern development of digital literacy of future specialists in the field of social work in 
accordance with digital technological changes in society is becoming increasingly relevant in the for-
mation of digital competencies and skills of future specialists in social work in the field of information 
technology, communication and media literacy, as well as in the development of an online system for 
providing various services, ensuring the information security of social groups. The purpose of the article 
is to study the current state of digital literacy in the formation of professional competencies of future 
Bachelors of Social Work in universities.

Methods and data: General theoretical methods of analysis were used in a systematic review of the 
scientific literature on the formation of quantitative competence. 43 undergraduate students of Al-Farabi 

Болашақ әлеуметтік жұмыс мамандарының кәсіби құзыреттіліктерін қалыптастырудағы ...

kaznu took part in an empirical study of the level of digital literacy. Survey and testing data were pro-
cessed in the SPSS-26 program.

Results: according to the Kruskal–Wallis test for independent variables, it was shown that despite 
the high level of media and communicative literacy, there is a low level of skills in working with spread-
sheets and programs.(.the significance is confirmed at α=0.040 < 0.05). The main problems of level-
specific skills associated with the courses of students were identified, methodological recommendations 
were given.

Keywords: digital competence, media, сomputer, сommunication literacy.

Современное состояние цифровой грамотности будущих специалистов  
социальной работы в формировании профессиональных компетенций

В соответствии с Целями устойчивого развития, Индустрия 4.0 в процессе развития чело-
вечества, достижения в области искусственного интеллекта в цифровую эпоху и стремительное 
развитие информационных технологий, тесная связь цифровых навыков с междисциплинарны-
ми процессами открывают множество возможностей в обществе и ставят важные задачи перед 
странами и различными секторами, включая сферу высшего образования. Современное разви-
тие цифровой грамотности будущих специалистов в области социальной работы в соответствии 
с цифровыми технологическими изменениями в обществе становится все более актуальным в 
формировании цифровых компетенций и навыков будущих специалистов по социальной работе 
в области информационных технологий, коммуникации и медиаграмотности, а также в развитии 
онлайн-системы оказания различных услуг, обеспечении информационной безопасности соци-
альных групп.

Цель статьи – определить нынешное состояние цифровой грамотности обучающихся в вузе, 
будущих специалистов социальной сферы в формировании профессиональных компетенций. В 
статье проведен обзор научной литературы для анализа теоретической и методической основы 
темы, на основе эмпирического исследования определен уровень сформированности навыков 
цифровой компетентности будущих специалистов социальной работы в вузе, и предложены на-
правления развития цифровой грамотности в обучении. Методы и данные: на основе система-
тического обзора научной литературы по цифровой грамотности и формированию цифровых 
компетенций, применялись общетеоретические методы индукции, дедукции, синтеза, анализа, 
а также проведено эмпирическое исследование, с целью определения уровня цифровой грамот-
ности будущих специалистов бакалавриата по социальной работе, обучающихся в вузе. В прак-
тической части исследования приняли участие 43 студента бакалавриата КазНУ им. аль-Фараби. 
Данные анкетирования и тестирования обработаны в программе SPSS-26. 

Результаты: согласно критерию Крускала-Уоллиса для независимых переменных показано, 
что несмотря на высокий уровень медиаграмотности и коммуникативной грамотности, выра-
жен низкий уровень навыков работы с информационными технологиями, включая электронные 
таблицы и программы (подтвержден на уровне значимости α=0,040<0,05). Были определены 
уровневые особенности по сформированным навыкам, а также основные проблемы по курсам 
обучающихся, даны методические рекомендации.

Ключевые слова: цифровая компетентность, цифровая грамотность, медиаграмотность, 
компьютерная грамотность, коммуникативная грамотность.

Кіріспе
 
Халықаралық деңгейде цифрлық сауат-

тылықты меңгерудің маңыздылығы БҰҰ мен 
ЮНЕСКО-ға мүше елдер арасындағы келі-
сімдерде, сондай-ақ халықаралық ғылыми қо-
ғамдастықтың цифрлық сауаттылық, цифрлық 
құзыреттердің бірыңғай стандарттары негізінде 
және оларды айқындаудың әмбебап әдістеме-
лерін әзірлеу қаралып, бекітілген. Қазақстанда 

цифрлық технологияларды қолдану және дамы-
ту 2017 жылы қабылданған «Цифрлық Қазақ-
стан» мемлекеттік бағдарламасында көрсетілген 
бес бағыт бойынша, бір бірімен жүйелі байла-
ныстылықты қамти отырып, жүргізілуде. Қар-
қынды дамып келе жатқан әлемде еңбек жағ-
дайлары тез өзгеруде, кейбір кәсіптер жойылып, 
басқалары пайда болуда, әсіресе бұл процесс 
барлық қызмет салаларына цифрлық техноло-
гияларды кеңінен енгізу дәуірінде дами бастады. 

Цифрлық мемлекетке көшудегі басты бағыт бұл 
материалдық және материалдық емес өндіріс са-
лаларының инновациялық даму бағыттарының 
алғышарты ретінде, адами капиталды қарқын-
ды дамыту болып отыр. Басты назар қоғамның 
цифрлық деңгейін жоғарылату, ол өз кезегінде 
адами капиталды цифрлық дамыту аса маңызды 
қадамдарды қажет етеді. 

Университет үздіксіз білім беру жүйесін 
қалыптастыру, ілгерілету және дамыту шеңбе-
рінде оқытудың жеке траекториясын құру бөлі-
гінде және білім беру бағдарламаларының кең 
спектрін ұсыну мүмкіндігінде детерминистік 
рөл атқарады. Тұрғындарға базалық цифрлық 
дағдыларды оқыту курстарын өткізу жобасы 
да маңызды. Мамандарды қайта даярлау, рес-
публика азаматтарына кәсіби стандарттарға сай 
келуге және жоғары сұранысқа ие мамандар бо-
луға мүмкіндік береді. Күнделікті өмірде цифр-
лық технологиялардың кең таралуы: әлеуметтік 
желілерде ақпараттарды жүйелі түсіну, онлайн 
қызметтер, онлайн сатып алу, бейне мазмұнды 
көру және басқа да сандық дағдылар халық-
тың барлық санаттары үшін, цифрлық әлемде 
тиімділікті арттыруға және мәселелерді шешу 
уақытын қысқартуға, адамның өмірін жайлы 
етуге және жеке және кәсіби дамуына мүмкін-
дік тудырады. Осы тұрғыда болашақ әлеумет-
тік жұмыс мамандарының кәсіби құзыреттерін 
қалыптастыруда, цифрлық сауаттылық деңгейі 
аса маңызды. Кәсіби қызмет барысында әр түр-
лі категориядағы тұрғындар арасында цифрлық 
сауаттылықты арттыру бойынша жұмыстарды 
жүргізудің әдістері мен технологияларын меңге-
ру қажеттігі айқындалып отыр. Сонымен қатар 
қазіргі рынок талаптарына сай, үлкен деректер-
мен жүргізілетін ақпараттық технологияларда 
сараптамалық талдаулар, болашақ мамандардың 
кәсіби құзыреттілігін қалыптастыруына және 
бәсекеге қабілетті болуына мүмкіндік береді. 
Осы орайда жұмыстың басты зерттеу сұрақтары 
анықталды.

Болашақ әлеуметтік жұмыс саласы бакалавр-
ларының қазіргі таңдағы цифрлық сауаттылық 
деңгейі қандай?

Қызмет көрсету саласында, болашақ әлеу-
меттік жұмыс мамандарында цифрлық, кәсіби 
құзыреттіліктерді қалай қалыптастыра аламыз? 

Зерттеу мақсаты болашақ әлеуметтік жұ-
мыс бакалавр мамандарының цифрлық құ-
зыреттіліктерін қалыптастырудағы, цифрлық 
сауаттылығының деңгейін анықтау, жүргізілген 
эмпирикалық зерттеу бойынша алынған нәтиже 
негізінде жоғары оқу орнында цифрлық сауат-

тылықты арттырудың әдістемелік бағыттарын 
ұсыну.

Әдебиеттерге шолу

Алғаш рет «цифрлық сауаттылық» ұғы-
мының анықтамасын 1997 жылы жарияланған 
П.Гилстердің жұмысында «компьютерлер арқы-
лы көптеген дереккөздерден бірнеше формат-
тарда берілген ақпаратты түсіну және пайдалану 
қабілеті» деп түсіндіріледі. Цифрлық техноло-
гиялардың пайда болуы, жалпы сауаттылықты 
түсінудің шекараларын едәуір кеңейтті (Токта-
рова В.Л., 2021). 

Цифрлық технологиялардың қарқынды да-
муы мамандарға қойылатын талаптарды өзгер-
туде. Қазіргі әлемде бәсекеге қабілетті маман 
тек кәсіби құзыреттілікке ғана емес, сонымен қа-
тар ақпараттық технологиялардың мүмкіндікте-
ріне, сондай-ақ тиісті құқықтық және этикалық 
қағидаларды қамтитын цифрлық құзыреттілікке 
ие болуы керек. Мамандарды даярлау проце-
сінде цифрлық сауаттылықтың ерекше маңызы 
бар екенін атап өткен жөн. Цифрлық сауатты-
лық дегеніміз-қазіргі уақыттағы студенттердің 
практикалық, зертханалық, семинарларға, кол-
локвиумдарға, жобалық тапсырмаларға және 
басқаларына дайындалу барысында цифрлық 
технологиялардың көмегімен ақпаратты алу, ба-
ғалау, өңдеу және өндіру дағдыларын, қойылған 
міндеттерді іске асыру үшін ең қолайлы бағдар-
ламалық-техникалық құралдарды таңдай алуы, 
оларды қауіпсіз пайдалануы, сондай-ақ басқа 
пайдаланушылармен тиімді этикалық қарым-қа-
тынас жасауы және цифрлық орта жағдайында 
коммуникативтік міндеттерді шеше алуы. 

Болашақ мамандардың цифрлық құзыретті-
лігін қалыптастыру деңгейін анықтау үшін 2017 
жылы Еуропалық Бірлескен Ғылыми-Зерттеу 
Орталығы әзірлеген классификация қолданы-
лады, оған біліктіліктің бірқатар деңгейлері мен 
құзыреттілік салаларының әрқайсысында білім, 
білік және дағдылардың мысалдары кіреді (Диг 
Комп 2.1 Азаматтарға Арналған Цифрлық Құзы-
реттілік Шеңбері 2017). Еуропалық тәсіл шеңбе-
рінде жоғары білім алуға үміткерлердің цифр-
лық сауаттылығы, цифрлық әлемде өмір сүруге 
қажетті жеке, техникалық және интеллектуалды 
(цифрлық) дағдыларды қамтиды. Ресурстардың, 
платформалардың және нәтижелердің интегра-
циясы ретінде сипаттауға болатын орталық блок 
ерекше маңызға ие. Сыртқы контур-бұл оқыту 
сапасы мен құзыреттілік сипаттамаларына қо-
йылатын талаптардың жаңа форматы (1-сурет).

1-cурет 
Еуропалық Одақтың интерпретациясындағы білім берудегі цифрлық құзыреттілік моделінің жоспар-диаграммасы «DigComp 
2.1: сегіз біліктілік деңгейі бар азаматтарға арналған цифрлық құзыреттілік шеңбері және пайдалану мысалдары», 2017 ж.

 
 
 
 
 
 
 
 
 
 
 
 
 
 

Цифрлық 
құзыреттілік 

Оқытушының педагогикалық 
құзыреттілігі 

Негізгі кілтті 
құзыреттіліктер  

Цифрлы
қ 

құзырет
тіліктер 

Нәти- 
жедегі 
студент-
тердің 
құзырет-
тілігі  

Жалпы құзыреттіліктер Пәндік құзыреттіліктер 

1. Кәсіби өзара іс-қимыл 

3. оқыту үздіксіз процесс 
ретінде 

5. сандық ортада 
мүмкіндіктерді 

кеңейту 

2. сандық ресурстар 4. Нәтижелерді бағалау 
(еңбек нарығын тексеру) 

6. цифрлық дағ- 
дыларды дамы- 
туға жәрдемдесу 

Дереккөз/Ескертпе: Берілген суретті материалдарды талдау негізінде авторлар құрастырған

2018 жылдың шілдесінде Халықаралық әлеу-
меттік жұмысшылар Федерациясы (IFSW) және 
Халықаралық әлеуметтік жұмыс мектептері 
қауымдастығы (IASSW) Дублиндегі Бас Ассамб-
леясында әлеуметтік жұмыс этикасы туралы жа-
һандық мәлімдеме қабылдады. Онда 9 этикалық 
қағида бар. Олардың ішіндегі ең маңыздысы 
«Технологиялар мен әлеуметтік медианы пай-
далану» деп аталатын 8-ші этикалық мәлімдеме. 
2020 жылы Халықаралық әлеуметтік қызметкер-
лер Федерациясы (уақытша білім комитеті) және 
халықаралық қауымдастық әлеуметтік жұмыс 
мектептері әлеуметтік жұмыс саласындағы жа-
һандық білім беру және кәсіптік оқыту стандарт-
тары туралы құжаттың соңғы жобасын жарияла-
ды. Құжат әлеуметтік жұмыс саласындағы білім 
берудің әмбебап стандарттарын белгілейді. Осы 

нұсқаулықтарды әлемдегі ең танымал екі әлеу-
меттік жұмыс ұйымының қосуы әлеуметтік жұ-
мыстың әлемдік секторының төртінші өнеркәсіп-
тік революциядағы цифрлық технологиялардың 
әлеуметтік жұмыс тәжірибесіне де, оқуға да әсер 
ететінін мойындауы болып табылады.

Интернетті пайдалануға негізделген білім 
жеке оқыту, практикалық зерттеу және диалог 
мүмкіндіктерін толығымен алмастырмауы ке-
рек. Бетпе-бет кездесулер әлеуметтік жұмысты 
жан-жақты оқыту үшін өте маңызды, сондықтан 
3D технологияларды тәжірибеде этикалық қол-
дану, оқу бағдарламаларын енгізу, қашықтық-
тан/аралас оқыту, үлкен деректерді талдау және 
әлеуметтік желілермен өзара әрекеттесу бойын-
ша қажетті нақты ұсыныстар қаралған (Моха-
мед Сафодеин 2021).

2-cурет 
Цифрлық сауаттылықтың мазмұндық құрылымы 

 
 
 
 
 
 
 
 
 
 
 
 
 
 
 

Ақпараттық 
сауаттылық Сандық 

БАҚ 

Цифрлық 
сауаттылық  

Медиа 
сауаттылық  

Компьютерлік 
сауаттылық  

Есептеу сауаттылығы  

Коммуникативтік 
сауаттылық  

Жасанды интеллект 
қолдану 

сауаттылығы 

Дереккөз/Ескертпе: Берілген суретті материалдарды талдау негізінде авторлар 
және А.Волкова, А. Кудаева (2022) әдебиет негізінде құрастырылды

Цифрлық сауаттылықтың құрылымы жыл-
дар өте келе егжей-тегжейлі пысықтала түсуде. 
Техникалық термин ретінде пайда болған ол, 
бүгінде пайдаланушының дағдыларын, анали-
тикалық дағдыларды және жалпыадамзаттық 
құндылықтарды біріктіреді. Цифрлық сауат-
тылықты біртұтас, ақпараттық, компьютерлік, 
есептеу және коммуникативті сауаттылықты бі-
ріктіретін ұғым ретінде яғни, техникалық және 
гуманитарлық компоненттердің бірлестігі ретін-
де қарастырған жөн, (Сурет 2.) Біз зерттеу жұ-
мысымызда цифрлық сауаттылық құрылымын 
объективті сипаттайтын бірнеше бөліктерінің 
жиынтығы ретінде қарастырамыз.

1) ақпаратпен немесе цифрлық мазмұнмен 
жұмыс істеу, ақпаратты құру, іздеу, талдау, жү-
йелеу, жіктеу, онымен сауатты жұмыс істеу (ақ-
параттық сауаттылық);

2) компьютермен құрал ретінде жұмыс істеу, 
әртүрлі операцияларды техникалық орындау, 
(компьютерлік сауаттылық), кәсіби қызметте 
әртүрлі аспаптық және есептеу құралдары мен 
қызметтерін пайдалану мүмкіндігі (есептеу 
сауаттылығы);

3) цифрлық ортадағы коммуникация, цифр-
лық кеңістіктегі, әлеуметтік желілердегі және 
ортадағы қарым-қатынас дағдысы мен этикасы 
(коммуникативтік сауаттылық);

4) медиа материалмен жұмыс, медиа маз-
мұнды (мәтіндер, дыбыстар, суреттер, бейнелер 
және басқа) құру, іздеу және бағалау ( медиа 
сауаттылық);

5) технологиялық инновацияларға деген көз-
қарас өмірде және кәсіби қызметте цифрлық 
ортада жұмыс істеу үшін әртүрлі технология-
ларды, қызметтер мен құралдарды пайдалану 
(Волкова, 2022).

Цифрлық технологияларды жедел енгізумен 
байланысты жоғары білім беру жүйесінде бо-
лып жатқан өзгерістер, атап айтқанда цифрлық 
ортада жұмыс істеу дағдыларын; оқытуға және 
өзінің білім беру траекториясын құруға арналған 
өнімді ақпараттық-коммуникациялық техноло-
гияларды меңгеруді көрсетеді (Даньшина С.А, 
2022).

Цифрлық құзыреттілікті қалыптастыруда бі-
лім беру жүйесіне заманауи инновациялық тех-
нологиялар мен цифрлық оқыту әдістерін пайда-
лануға негізделген оқытудың жаңа модельдерін 
іздеу және енгізу қажеттігін айтады, Әлеуметтік 
көмек- бұл адам өмір сүрген белгілі бір жағдай-
ларды сапалы жақсарту. Тұрмыстық зорлық-
зомбылықтың, террордың құрбандары, әскери 

қақтығыс, мәжбүрлі көші-қон және басқалар 
нәтижесінде қатты күйзеліске ұшыраған адам-
дарға өз дүниетанымын құру үшін жаңа бағ-
дарларды іздеуге бағытталған жаңа сенсорлық 
тәжірибелермен бағыт беруші технологияның 
маңыздылығы басым болады. Виртуалды және 
көркемдік тәжірибелердің жобалау принципте-
рін зерттей отырып, клиентті коммуникативтік 
процеске тартудың негізі мәдени, әдеби және 
кинематографиялық тәжірибе екенін анықтал-
ған. Оның негізінде тірі қарым-қатынас проце-
сінде әлеуметтік қызметкер көмек көрсетілетін 
адаммен одан әрі әлеуметтік өзара әрекеттесу 
үшін шығармашылық бағдарларды қалыптас-
тырады. Осылайша, медиа-технологиялар бүгін-
де әлеуметтік қызметкердің жұмысында жаңа 
перспективалар ашады, әр адамның әлеуметтік 
белсенділігі мен сұранысының шарттарын қа-
лыптастырады (Чжи-Цзян, 2023).

Жасанды интеллектіні (AI) енгізу және пай-
далану құзыреттілігі туралы әдебиеттерге терең 
талдау жасай келіп, қалыптасқан және дамып 
келе жатқан жасанды интеллекті бойынша қа-
жетті цифрлық құзыреттілікке ие жұмыс күші-
не қол жеткізу және адам ресурстарын басқару 
тәжірибесін жасанды интеллект мәселелеріне 
бейімдеу қажеттігін көтереді (Сантана, 2023). 
Бірнеше жылдар аралығындағы ғылыми жұмыс-
тарды талдау негізінде тиісті саладағы мұғалім-
дерді даярлаудың ерекшеліктерін ескере отырып 
жасалған инновациялық модельдер; мобильді, 
компьютерлік, бұлттық технологияларды қол-
дануға негізделген авторлық әдістер; ЖИ тех-
нологияларын практикалық қолдану бойынша 
арнайы курстарды оқу-әдістемелік қамтамасыз 
ету және басқа да жүргізудің диагностикалық 
әдістерін әзірлеуге және бейімдеуге ерекше на-
зар аударады және оның оң әсерінің дәлелдейді 
(Лукянова 2023). Цифрлық құзыреттілікті қа-
лыптастыруда «Информатика» оқу курсын үне-
мі қайта қарауды және жаңартуды, барлық оқу 
курстарында цифрлық дағдыларды дамытуды, 
сондай-ақ «Мамандыққа кіріспе» оқу курсын 
ілгерілетуді ұсынады. Анда Зейдмане (2021) 
зерттеуінде бірінші курс студенттері үшін ақпа-
раттық-коммуникациялық дағдылардағы алшақ-
тықты азайтудың маңыздылығын атап өтті.

 Жаңа қалыптасып келе жатқан электрондық 
әлеуметтік жұмыс алаңында, әлеуметтік медиа 
арқылы қызмет көрсетудің этикалық мәселе-
лерін қарастыра келіп, медиа арқылы қызмет 
көрсету кезінде, этикалық нормаларды сақтау 
дағдылары мен құзыреттерін игеру қажеттілігін 

көрсетеді (Злавдинова Ю.Т, 2022). Жоғары білім 
стандарттары нақты арнайы цифрлық дағды-
ларды емес, жалпы дағдыларды белгілейді және 
студенттердің сауалнамасының нәтижелеріне 
сүйене отырып, олардың оқу процесінде цифр-
лық дағдыларды кешенді дамыту тәжірибесін 
анықтауға және интеграциялық қолдануға назар 
аудару керектігін айтады (Дмитриев, 2021).

Цифрландыру дәуірі әлеуметтік қызметкер-
лерге дәстүрлі іскерлік және жеке дағдыларды 
ғана емес, сонымен қатар цифрлық технология-
ларды және «жұмсақ» технологияларды тиім-
ді пайдалануға мүмкіндік беретін дағдыларды 
меңгеру арқылы, тиімді коммуникацияларды 
орнатуды қарастырады (Анна Волкова, 2020). 
Болашақ әлеуметтік жұмыс маманы үшін әлеу-
меттік көмек көрсету үдерісін автоматтандыруға 
және жұмыс тиімділігін арттыруға жол ашады. 
Сол себепті жоғары оқу орнында цифрлық құ-
зыреттіліктерін дамыту цифрлық құралдар мен 
сервистерді енгізу арқылы оқу пәндерін игере 
отырып, болашақ мансапты дамытуына да қо-
сымша мүмкіндіктер беретінін жазады ( Куприя-
нова Н.Е, 2024).

Қытайда әлеуметтік қызметкерлерге арнал-
ған білім беру бағдарламалары оқу үдерісіне 
жоғары технологияларды енгізу арқылы, тех-
нологиялық сауаттылықты қамтамасыз етуге 
бағыттала отырып, бағдарламалық жасақтама-
ның әртүрлі түрлерін, деректерді талдауды және 
жасанды интеллект пен блокчейн сияқты техно-
логиялық инновацияларды белсенді түрде мең-
геретінін және жаһанданудың қарқынды даму 
жағдайында, қазіргі қоғам үшін өзекті, күрделі 
міндеттерді шешу үшін қажетті құзыреттерді 
дамытуға ықпал ететіндігін келтіреді (Сяо Инь, 
2024).

 Білім беру мекемелерінің дидактикалық 
мақсаттар үшін технологияларға енгізілген 
эмпирикалық зерттеулерге қызығушылығы, 
оқытушылар мен студенттердің цифрлық құ-
зыреттіліктерін дамытуға арналған оқу бағдарла-
маларындағы мүмкіндіктерді жүзеге асырудағы 
қиындықтары, медиа сауаттылықты дамытуға 
қызығушылықтың аздығын айта келіп, жоғары 
оқу орындарындағы цифрлық трансформация-
ның жаңа перспективаларын дамыту үшін зерт-
теулердің әдістемелік аспектілеріне назар қою 
қажеттігін алға тартады (Сильвия Фариас-Гай-
тан, 2023).

Әлеуметтік жұмыста геронтология саласына 
қажетті цифрлық технологияларды игеру қа-
жеттігін зерттеу негізінде тәжірибеде кездесетін 

басты кедергілер қатарына, қарттарды оқытуда 
цифрлық инновациялар туралы хабардарлық-
тың жеткіліксіздігі, технологиялар бойынша 
ғылыми-әдістемелік әдебиеттердің жоқ екенді-
гін, геронтологиялық цифрлық инновациялар-
ды қолдану үшін логистиканың және материал-
дық ынталандырудың қажеттігін атап көрсетеді 
(Каркач А, 2021). Әлеуметтік жұмыс болашақ 
мамандарының геронтологиялық цифрлық дағ-
дылары мен құзыреттілікті қалыптастыруға, 
цифрлық терапевтік топтармен жұмысты пә-
наралық командалық қатысу арқылы цифрлық 
терапияны қолдануға оқыту мүмкіндігін ашады 
(Моис, 2020).

PLAN зерттеулері деменция мен навигацияда 
сауаттылыққа оқыту көмегімен тиімді қартаюға 
дайындығына сынаманы жүргізеді. Ақпарат мә-
лімет көздері бойынша әсіресе ағылшын тілінде 
сөйлемейтін иммигранттар мен оны күтуші кісі-
лердің цифрлық сауаттылығының шектеулігін 
дәлелдеді. Зерттеу шегіне іріктелген адамдар-
ды онлайн жинау пайдалылығы әлеуметтік де-
мографиялық әртүрлілігіне сәйкес шектеулерге 
байланысты күмәнді екенін айта келе, болашақ-
та этникалық қатысуы бойынша зерттеуді ұсы-
нады (Mин Д, 2025).

Ғалымдардың еңбектеріне әдеби шолу жасау 
арқылы, болашақ әлеуметтік жұмыс маманда-
рының кәсіби құзыреттіліктерін қалыптастыру 
үшін, цифрлық сауаттылықты дамыту бағытын-
да, жоғары оқу орнында туындаған проблема-
лар, сондай-ақ әлеуметтік жұмыс саласындағы 
цифрлық даму бағытында кездесетін мәселелер, 
оны шешудің жолдары зерделенді. Атап айтқан-
да, жоғары білім саласындағы болашақ маман-
дар үшін білім беру траекториясын құруда ше-
телдік тәжірибелер негізге ала отырып, өнімді 
ақпараттық-коммуникациялық технологиялар-
ды меңгеру дағдыларын қалыптастыру мақса-
тында, оқу пәндерін игеру, болашақ мансапты 
дамытуға арналған цифрлық құралдар мен сер-
вистерді құру, «жұмсақ» технологияларды тиім-
ді пайдалануға мүмкіндік беретін практикалық 
қолдану бойынша арнайы курстарды оқу-әдісте-
мелік қамтамасыз ету. «Информатика» оқу кур-
сын үнемі қайта қарап, жаңартып отыру, барлық 
оқу курстарында цифрлық дағдыларды дамыту. 
Сондай-ақ бірінші курс студенттерінің ақпарат-
тық коммуникациялық дағдылары арасындағы 
алшақтықты азайту үшін «Мамандыққа кіріспе» 
оқу курсын алға жылжыту қажеттігі анықтал-
ды. Заманауи инновациялық технологиялар мен 
цифрлық оқыту әдістерін пайдалануға негіздел-

ген оқытудың жаңа модельдерін іздеу және ен-
гізу, цифрлық құзыреттілікке ие жұмыс күшіне 
қол жеткізу және адам ресурстарын басқару тә-
жірибесін жасанды интеллектке бейімдеу қажет-
тігі зерделенді.

Зерттеу материалдары және әдістері

Зерттеу әдістері, Бұл мақаланың теориялық 
және әдіснамалық негізі отандық және шетел-
дік зерттеушілердің цифрлық құзыреттілікті 
қалыптастыру мәселелерін зерттеуге арналған 
жұмыстары мен ғылыми еңбектері болып табы-
лады. Мәліметтерді жинау әдісі G20 саммитінде 
(2017) ұсынылған авторлық әдістемеге бейім-
делген деректерді онлайн жинау әдісі (Четти, 
Вэньвэй, Джози, Шэнлинь, 2017) негізінде 
зерттеушілер А.С.Волкова және М.М.Кудае-
ва Оценка цифровых компетенций студентов в 
контексте профессиональной подготовки кадров 
для цифровой экономики. (2022) мақаласында 
қолданылған әдістер, осы зерттеу жұмысының 
мақсатына толық сәйкес келеді және маңызды-
лығын ашады. Аталған ғалымдардың еңбегінде 
қолдану маңыздылығы жоғары екендігін алға 
тарта отырып, болашақ әлеуметтік жұмыс ба-
калавры білім алушыларының қазіргі уақытта-
ғы цифрлық сауаттылығы деңгейін анықтауда, 
сауалнама және тест әдісі, мәліметтерді жинау 
әдісі қолданылды. Білім алушылардың ақпа-
раттық технологиялық сауаттылығын бағалау 
мақсатында респонденттерге жүргізілген тест-
тің нәтижесі мен сауалнамада берілген цифр-
лық сауаттылықты өзін өзі бағалау деңгейі ара-
сындағы байланысы талданып көрсетілді. Білім 
алушылардың орташа үлгірім көрсеткіші (GPА) 
алынып, статистикалық өңдеу әдісіне SPSS бағ-
дарламасы қолданылды. 

Зерттеу гипотезасы: 
Білім алушылардың цифрлық сауаттылық 

деңгейіне орташа білім көрсеткішінің (GPА) ма-
ңыздылығы жоқ

Студенттердің цифрлық сауаттылықты өзін 
өзі бағалау деңгейі төменгіге қарағанда орташа 
және одан жоғары; 

 Студенттердің медиа сауаттылық және ком-
муникативтік сауаттылық деңгейі ортадан жоға-
ры, ал технологиялық және компьютерлік сауат-
тылық деңгейінің маңыздылығы бар.

Білім беру бағдарламасында қарастырылған 
пәндерді игерумен байланысты, білім алушы-
лардың цифрлық сауаттылық бойынша өзін өзі 
бағалау деңгейі мен ақпараттық технологиялық 

сауаттылық деңгейін анықтау бойынша алын-
ған тест нәтижесі төменгі курстарға қарағанда, 
үшінші курста жоғары; 

Цифрлық сауаттылық деңгейі, студенттерге 
табысты оқу үшін әртүрлі цифрлық қызметтер 
мен технологияларды пайдалануға мүмкіндік 
береді. 

Зерттеудің эмпирикалық базасы ҚазҰУ-нің, 
әлеуметтік жұмыс білім беру бағдарламасының, 
1-3 курс аралығындағы бакалавр студенттері. 
Сауалнама және тестке 43 студент қатысты. 
Сауалнама сұрақтарының саны 21 және тест 
сұрақтары саны 16. Респонденттер бакалавриат-
тың 1-3 курс студенттері болып табылады (сәй-
кесінше 1 курс – 52%, 2 курс –33 %, 3 курс – 
15% ). Респонденттердің орташа жасы – 19 жас.
Сауалнамаға қатысқандардың 76 %-ы қыздар, 
бұл ҚазҰУ-де білім алушыларының гендерлік 
құрылымына сәйкес келеді. Зерттеу барысында 
университет студенттерінің цифрлық сауатты-
лығын бағалау мақсатында жүргізілген сауал-
нама ақпараттық, компьютерлік және коммуни-
кативтік сауаттылық, медиа сауаттылық және 
технологиялық инновацияларға деген көзқарас 
бөлімдерін қамтыды және ақпараттық техно-
логиялар бойынша сауаттылығын анықтайтын 
тест онлайн google формада жүргізілді. Алынған 
нәтижелер мен білім алушылардың соңғы акаде-
миялық кезеңдегі GPA көрсеткіші SPSS бағдар-
ламасында статистикалық өңдеу арқылы, мәсе-
ленің қазіргі жағдайы анықталды. 

Нәтижелер және талқылау

Университет студенттерінің ақпараттық, 
компьютерлік және коммуникативтік сауатты-
лық, медиа сауаттылық және технологиялық 
инновацияларға деген көзқарасын бағалаудағы 
зерттеу нәтижесі мынадай көрініс берді. Ақпа-
раттық сауаттылық ақпаратты анықтау, тиімді 
іздеу және бағалау қабілетін қамтиды. Респон-
денттердің 74,4%-ы интернеттен ақпаратты табу 
өте қарапайым, өйткені олар әртүрлі іздеу әдіс-
тері мен құралдарына ие екендігін, ал респон-
денттердің 33,3%-ы ақпарат іздеуде қиындықтар 
бар екенін, бірақ жалпы алғанда олар жеңетінін 
атап өтті. Ақпараттарды іздеуде қиындықтар 
бар екендігін 2,3 % көрсеткен. Танымалдығы бо-
йынша студенттер оқу ақпаратын іздеуде пайда-
ланатын ашық ақпараттық ресурстар келесідей 
болды :

1. Іздеу жүйелері (Google, Yandex және бас-
қасы.) респонденттердің 51,2 %.

2. Рефераттар, курстық жұмыстар және бас-
қа да дайын жұмыстар жинағын респонденттер 
16,3 % 

3. Онлайн-кітапханалармен жұмысты рес-
понденттердің 18,6 %.

4. Тақырыптық журналдардың ресми сайтта-
ры (респонденттердің 3,1 %).

5. Chat GPT – (респонденттердің 14 %)
Егер алынған мәліметтерді толығырақ қа-

растыратын болсақ, . Респонденттердің 16,3%-
ы оқу ақпаратын іздеген кезде студенттік жұ-
мыстардың дайын жиынтығына жүгінеді. Білім 
алушылардың 14%-ы Chat GPT қолданатынды-
ғын көрсетті. Бұл жерде студент табылған да-
йын ақпаратты өзіндік зерттеу арқылы, зияны 
мен пайдасын бағалай алу дағдысын дамыта ал-

мауы, авторлық құқықтың бұзылуы, дереккөз-
дердің күмәнділігі және ақпараттың сапасының 
төмен болуы мүмкін екендігін көрсетеді. Есте-
ріңізге сала кетейік, 51,2 % оқу ақпаратын із-
деу кезінде Google, Yandex кең іздеу жүйелерін 
пайдаланады. 

Аталған арналарымен жұмыс жасай отырып, 
студенттер ақпараттардың алуан түрлілігін қол-
дану кезінде, бағалай алу дағдыларын меңгеру 
қажеттілігі туындайды.Сапалы ақпаратты анық-
тау, оны іздеудің жоғары тиімділігін қамтамасыз 
ету үшін талдау мен синтез, сыни ойлау қабі-
леттерін дамыту маңызды. Интернет желісінде 
ақпаратты таңдау және бағалау кезінде авторға 
және жарияланған жылына назар аударатындар 
16,3 %, (3 сурет)

3-сурет 
Интернет желісінде ақпаратты таңдау және бағалау

Дереккөз/Ескертпе: Берілген суретті материалдарды талдау негізінде авторлар құрастырған

Ақпараттың өзектілігі мен автордың сарап-
тамалық деңгейінің критерийлері, ақпараттық 
іздеудің тиімділігін қамтамасыз ету үшін өте 
маңызды, бұл сонымен қатар интернет желісін-
дегі ақпаратпен жұмыс істеу дағдыларын өзін-
-өзі бағалаудың жоғары нәтижелерін растайды. 
Респонденттердің (37,2%) тек іздеу жүйелерінде 
кеңейтілген іздеуді қолданатындығын көрсетті. 
Бұл ретте, респонденттердің 20,9 % кілт сөздер-
ге мән беретінін және 9,1%-ы кілт сөз бойынша 
сұрау сала отырып, бірінші бетте алынған жауап 
нұсқаларын қарайды. Бірінші бетте іздеу сұрау-

ларында ең танымал мазмұн немесе олардың 
рейтингін арттыру және монетизациялау үшін 
алға жылжытумен айналысатын сайттар көр-
сетілетіндігі жиі айтылатындықтан, сұраудың 
бірінші бетіндегі ақпараттың сапасы әрдайым 
жоғары емес, бірақ ақпараттың өзі қолайлы. Нә-
тижелер студенттердің алынған ақпараттың зия-
нын, пайдасын, сапасын бағалауды елемей, іздеу 
уақытын қысқартуға дайын екендігін көрсетеді 
(3 сурет). 

«Компьютерде жұмыс істеу сіз үшін қан-
шалықты қиын» деген сұраққа компьютерде 

жұмыс істеу оңай және еркін меңгергендігін 
респонденттердің 32,6 % үлесі , ал респондент-
тердің 58,1 %-ы кейбір қиындықтардың бар еке-
нін, бірақ жалпы алғанда қиындықтарды еңсере 
алатынын айтады. Алайда, компьютерде жұмыс 
істеуді жетік білмейтіндіктен, қиын екенін бел-
гілеген респонденттер үлесі 9,3% 

Назар аударатын жағдай электрондық кесте 
дағдылары бойынша қабілетті студенттер (14%), 
мәтіндік редакторлармен жұмыс жасау – 51,2 %, 
фото, видео файлдарды өңдеу – 25,6 %, элект-
ронды презентациялар жасау – 9,3%. Бұл көрсет-
кіш әрине компьютерлік және цифрлық сауат-
тылықтың өсуін жақсы көрсетеді, дегенмен де 
кәсіби технологияларды игеруге назар аудару 
керектігі байқалады. 

Ақпараттық соғыс жағдайында медиа сауат-
тылық мәселелері өзекті бола түсуде. Медиа 
сауаттылық адамға өмір сүрудің сапасын арт-
тыруына, ақпаратты тек пайдалану ғана емес, 
сонымен қатар медиа-мазмұнды құру шебер-
лігін қалыптастыруына мүмкіндік береді. Ме-
диа сауаттылық бұл ақпарат көздерінің алуан 
түрлілігін біле отырып, әртүрлі ресурстардан 
ақпарат іздеуге ғана емес, сонымен қатар оны 
сыни тұрғыдан бағалау (мысалы, ақпараттың 
толықтығы мен сенімділігі тұрғысынан: ақпарат 
құрастырушылардың мақсаттарын, олардың қа-
растырылып отырған мәселедегі құзыреттілігін, 

жасырын контекстті және басқа да сипаттары) 
бойынша болашақ маманның ойлауының өзгер-
гіштігін анықтайды. 

Медиа сауаттылықты бағалаудағы бірінші 
тармақ студенттердің әлеуметтік желілерде бо-
луына кететін уақыт көлемін анықтау болды. 
Ол аса қиын емес, себебі қазіргі уақытта әрбір 
гаджет экран уақытының егжей-тегжейлі ста-
тистикасын ұсынады.Студенттердің 23,3 %-ы 
әлеуметтік желілерде күніне үш-алты сағат уа-
қыт өткізсе, тәулігіне 2-3 сағат жұмсайтындар- 
51,2%, күніне 1-2 сағаттан респонденттердің 
18,6 %-ы уақыт жұмсаса, ал тәулігіне 6 сағат-
тан жоғары қолданатындар – 7 % үлес көрсетті. 
Әлеуметтік желілерге айтарлықтай уақыт жұм-
сауды және олардағы мазмұнның әртүрлілігін 
ескере отырып, студенттер медиа сауаттылық-
тың жеткілікті деңгейіне ие болуы керек (ақпа-
ратқа сын көзбен қарау, ақпараттың толықтығы 
мен дұрыстығын тексеруге назар аудару).

Әлеуметтік желілерден алынған ақпараттың 
сапасын респонденттер негізінен орташадан 
жоғары бағалады (4-сурет4). Респонденттердің 
басым бөлігі (74,4%) «әлеуметтік желілерден 
алынған ақпарат сыни бағалауды қажет етеді, 
бірақ мұнда көптеген пайдалы ақпарат бар (50% 
дейін)» деп санайды. Жалпы, мұндай қондырғы 
студенттердің медиа сауаттылығының жоғары 
деңгейінің көрсеткіші болып табылады.

4-сурет
Әлеуметтік желілердегі ақпаратқа қалай қарайсыз? 

Дереккөз/Ескертпе: Берілген суретті материалдарды талдау негізінде авторлар құрастырған

Сонымен қатар, күнделікті уақыт бюджетінің 
едәуір бөлігін жұмсайтын респонденттер әлеу-
меттік желілерде пайдалы мазмұнның аз екенін 
түсінсе де, бұл олардың басқа, әртүрлі көздер-
ден ақпарат алуға ұмтылмайтындығын және оған 
уақыттың жетіспеушілігі туралы қорытынды 
жасауға мүмкіндік береді. Ақпараттық мазмұн-
ның төмендігін мойындай отырып, сол ақпарат 
арнасын пайдалануды жалғастырады және соған 

сәйкес, медиа сауаттылықты қалыптастырудың 
төмен деңгейін көрсетеді. Күнделікті байланыс 
үшін ең танымал қызметтер-мессенджерлер мен 
әлеуметтік желілерді (1-кесте). респонденттердің 
86% күнделікті және 7 % сирек пайдаланады . 
Мұндай белсенділік студенттердің цифрлық бай-
ланыс құралдары туралы және байланыс үшін ең 
көп таралған цифрлық қызметтерді қалай пайда-
лану керектігін білетіндігін көрсетеді.

1-кесте 
Респонденттердің «сіз қарым-қатынас үшін әлеуметтік желіні қаншалықты жиі пайдаланасыз» деген сұраққа жауап-
тарын бөлу, %

Қызмет түрлері күнделікті Аптасына 
бірнеше рет сирек қолданбаймын

Месенджерлер Whats App 86 9,3
Әлеуметтік желі (Инстаграм, Тик ток) 79,1 14 7

Видеоконференция, зум, Скайп 16,3 32,6 41,9 9,3
Тақырыптық форумдар 20,9 18,6 39,5 20,9

Дереккөз/Ескертпе: Берілген кестені материалдарды талдау негізінде авторлар құрастырған

Коммуникация құралдарының қолдану же-
ңілдігіне қарай студенттер 1-2 құралды таңдап, 
оларды белсенді қолданады. Егер құрал не-
ғұрлым күрделі болса (орнату немесе пайдала-
ну), жаңа мүмкіндіктер бермесе, онда ол сирек 
қолданылады немесе мүлдем қолданылмайды. 
Сондай-ақ, мессенджерлер мен әлеуметтік же-
лілер қарапайым коммуникациялар, достық 
байланыстарды қолдау деңгейінде байланысты 
қамтамасыз етеді. Басқа мақсаттар үшін, мыса-
лы, кәсіби даму, іскерлік байланыстар желісін 
қалыптастыру үшін тақырыптық форумдарды 
қолданған жөн, бірақ респонденттердің 20,9%-ы 
бұл құралдарды цифрлық коммуникацияларда 
пайдаланбайтындығын атап өтті. Коммуника-
тивті сауаттылықтың маңызды аспектісі-цифр-
лық коммуникациялардың ерекшеліктерін тү-
сіну және оларды қарым-қатынас этикасымен 
байланыстыру. Желідегі студенттердің қарым-
қатынасын бақылауда кейбір этикалық норма-
лардың сақталмауы мысалы: бейнеконференция 

қызметтерінде олар бейнебайланыс кезінде ка-
мераны қосуға, хабарламаларды жұмыс уақыты-
нан тыс жіберу, басқа да байланыс нормалары 
туралы біле отырып, студенттер оларды желіде 
сақтауға тырыспайтындығы практикада кез-
деседі. Цифрлық сауаттылықтың соңғы бөлігі 
– адамның инновациялық технологияларға қа-
тынасы. Цифрлық технологиялардың күнделік-
ті дамуын ескере отырып, адам өзінің цифрлық 
трансформациясына дайын болуы және иннова-
циялық технологияларға ашық болуы маңызды. 
Үлкен ақпараттарды визуалды жинақтау тұрғы-
сында сауаттылықты арттыру аса қажет.

Негізінен студенттердің 30,2%-ы интернет 
желісін қарым-қатынас үшін пайдаланаса, (5-су-
рет) ойын-сауық, көңіл көтеру және бос уақыт 
үшін пайдаланатындар үлесі – 34,9% . Үшінші 
және төртінші орындарға интернет желісін өзін-
өзі дамыту мақсатында қолданатындар – 27,9%, 
кәсіптік оқыту және жұмыс бойынша респон-
денттердің 7 %-ы белгіледі. 



45

Г.Ш. Шайхисламова және т.б.

5-сурет 
«Интернетті қандай мақсаттар үшін жиі қолданасыз? , % 

Дереккөз/Ескертпе: Берілген суретті материалдарды талдау негізінде авторлар құрастырған

Әлеуметтік желіні қолдану мақсатының жал-
пы көрінісінде бос уақыт, көңіл көтеру басым-
дығы байқалды. Дегенмен де респонденттердің 
жеке өзінің дамуы үшін технологиялардың пай-
дасы мен мүмкіндіктерін түсінуі, сонымен қа-
тар кәсіптік оқыту бойынша технологияларды 
меңгерту маңыздылығы, қажеттігі анықталды 
(Сурет 5). Интернет желісі арқылы өзін-өзі оқы-

ту мен дамытудың ең танымал әдістері ретінде 
әдебиеттерді , кітаптар, мақалалар және басқа-
ларын оқуды респонденттердің- 58,1%-ы , жап-
пай онлайн курстарды 16,3%, тақырыптық ве-
бинарларға қатысу, жазбаларды, оқу бейнелерін 
көруді- 18,6% , тақырыптық форумдарға – 3,1%, 
университет ұсынған сілтемелер арқылы қосым-
ша курстарды 6 % белгіледі (Сурет 6).

6-сурет 
Интернет арқылы өзін өзі оқыту мен дамытудың ең танымал әдістерінің ішінен сіз қайсысын жақсы 
қолданасыз?

Дереккөз/Ескертпе: Берілген суретті материалдарды талдау негізінде авторлар құрастырған

Бұл студенттердің инновациялық техноло-
гияларға деген оң көзқарасын растайды. Мұн-
дай бөлу заманауи қызметтермен және техно-
логиялармен, атап айтқанда МООК-пен жұмыс 
істеуге ынтасын көтеру қажеттігі байқалды. Рес-
понденттердің 86 %-ы университеттің оқу жос-

парында компьютерлік сауаттылыққа байланыс-
ты пәндердің пайдалы болғандығын, 14 % жауап 
беруге қиналатынын, сонымен қатар универси-
тетте жасанды интеллект бағыты бойынша курс 
немесе оқу пәнін енгізуге студенттердің 79,1 па-
йызы өзінің оң пікірін білдірген ( Сурет 7). 

7-сурет 
Сіздің цифрлық бағдарламалармен жұмыс істеу дағдыларыңызды жақсарту үшін, білім беру 
бағдарламасына «Әлеуметтік жұмыстағы жасанды интеллект» курсы қосылғанын қалайсыз 
ба? 

Дереккөз/Ескертпе: Берілген суретті материалдарды талдау негізінде авторлар құрастырған

Әлеуметтік жұмыс практикаға бағдарлан-
ған мамандық екенін ескере отырып, сондай-ақ 
студенттердің компьютерлік, ақпараттық, медиа 
сауаттылығын қалыптастыру мәселелерін бір бі-
рімен байланыстылығын егжей-тегжейлі зерде-
леу үшін , цифрлық технология курсы жасанды 
интеллектпен тығыз байланысты болғандықтан, 
«әлеуметтік жұмыстағы жасанды интеллект кур-
сын» енгізуге толық негіз бар. 1 және 3 курс ара-
лығында білім алушы болашақ әлеуметтік жұ-
мыс мамандарының ақпараттық технологиялық 
сауаттылығын анықтау мақсатында тест жүр-
гізілді. Тест 16 сұрақтан тұрды. Сауалнамадан 
алынған нақты мәліметтермен тест нәтижесін 
салыстыру және цифрлық сауаттылық деңгейін 
анықтау мақсатында, SPSS-26 бағдарламасында 
статистикалық өңдеу үшін, сұрақтар саны бо-
йынша 4 топқа топтастырылды және оны баға-
лау түрі 2 кестеде берілген.

Ақпараттық технологиялық сауаттылық бо-
йынша жүргізілген тест нәтижесі болашақ әлеу-

меттік жұмыс бакалаврларының деңгейі 53,5% 
орташадан жоғары деңгей көрсетті. Әлеуметтік 
жұмыс бакалаврларының ақпараттық техноло-
гиялық сауаттылық бойынша жүргізілген тест 
нәтижесі 3 кестеде көрсетілгендей қатысқан рес-
понденттер саны-43.

2-кесте 
Тест сұрақтарын топтастыру және бағалау

№ Сұрақтар 
саны

Топтастыру 
саны Дәстүрлі бағалау

1 16-15-14 1 Өте жақсы

2 13-12-11 2 Жақсы 

3 10-9-8-7 3 Қанағаттанарлық 

4 6-5-4-3-2-1 4 Қанағаттанғысыз 

Дереккөз/Ескертпе: Берілген кестені материалдарды тал-
дау негізінде авторлар құрастырған

3-кесте 
Тест нәтижесі бойынша жалпы көрсеткіш

жиілік Пайызы Жарамды пайыз Жинақталған пайыз

Жарамды 

14-15-16 10 21,7 23,3 23,3
11-12-13 13 28,3 30,2 53,5
7-8-9-10 12 26,1 27,9 81,4

6-5-4-3-2-1 8 17,4 18,6 100,0
Барлығы 43 93,5 100,0

Өткізіп алған Жүйелік 3 6,5
Барлығы 46 100,0

Дереккөз/Ескертпе: Берілген кестені материалдарды талдау негізінде авторлар құрастырған

Максималды жалпы балл -15, минималды 
жалпы балл- 2 . Жалпы балл бойынша орташа 
жауап беру балы -9,5. GPA көрсеткіші макси-
малды 3,88 балл болса, минималды 2,34 балл, 
орташа 3,4 балл көрсетті.Максималды жауап 
беру балы-4 және минималды жауап беру балы-
1, орташа жауап беру балы 2,4 балл (4-кесте).

Респонденттерге білім алушылардың цифр-
лық сауаттылығын бағалау мақсатында жүргізіл-
ген тест сұрақтарының нәтижесі 30,2 % жақсы, 
27,9 %-қанағаттанарлық, 23,3 % өте жақсы, 18,6% 
-қанағаттанғысыз көрсеткіш берді (8-сурет).

4-кесте 
Тест нәтижесі бойынша баллдық деңгейлік көрсеткіш

GPA Жалпы балл балл

N
Жарамды 43 43 43

Өткізіп алған 3 3 3
Орташа 3,4086 9,5349 2,4186

Минимум 2,34 2,00 1,00
Максимум 3,88 15,00 4,00

Дереккөз/Ескертпе: Берілген кестені материалдарды тал-
дау негізінде авторлар құрастырған

8-сурет 
Білім алушылардың тест нәтижесі

Дереккөз/Ескертпе: Берілген суретті материалдарды талдау негізінде авторлар 
құрастырған

Сауалнамада берілген 10 – сұрақта компью-
терлік бағдарламалармен жұмыс жасауда қалып-
тасқан дағдылары ішінде жалпы балл бойынша 
білім алушылардың С) мәтіндік редакторлармен 
жұмыс жасау дағдысы жоғары екендігін бай-
қатты (9-сурет). Жалпы балл бойынша А (фото, 
видео файлдарды өңдеу дағдысы) мен В(элект-
ронды кестемен жұмыс дағдысы) арасында 
С-(мәтіндік редакторлармен жұмыс дағдысы) 
0,40  < 0,05 маңыздылық деңгейінде (5-кесте)
айырмашылығы бар .

Университет студенттерінің ақпараттық, 
компьютерлік және коммуникативтік сауатты-
лық, медиа сауаттылық және технологиялық 
инновацияларға деген көзқарасын бағалаудағы 
зерттеу нәтижесі мынадай көрініс берді. Бе-
рілген сауалнамада компьютерлік сауаттылық 
бойынша өзін өзі бағалауда респонденттердің – 
9,3% жоғары, 67,4 % – орташадан жоғары , ал 

20,9 % орташадан төмен және 2,4 % төмен баға-
лайтынын көрсетті (Сурет 10).

5-кесте 
Тәуелсіз үлгілерге арналған Крускал-Уоллис критерийінің 
қысқаша мазмұны

9-Барлығы 43

Критерий статистикасы 8,328a

Еркіндік дәрежесі 3
Асимптотикалық маңыздылық (2 жақты 
критерий) (жалпы балл) ,040

Асимптотикалық маңыздылық (2 жақты 
критерий) (GPA) ,903

a. Критерий статистикасы байланыстардың болуына 
түзетілген.
Дереккөз/Ескертпе: Берілген кестені материалдарды 
талдау негізінде авторлар құрастырған

9-cурет
Мәтіндік редакторда жұмыс жасау дағдысы

Дереккөз/Ескертпе: Берілген суретті материалдарды 
талдау негізінде авторлар құрастырған

10-сурет 
Компьютерлік сауаттылық бойынша білім алушылардың өзін өзі бағалауы

Дереккөз/Ескертпе: Берілген суретті материалдарды талдау негізінде авторлар құрастырған

Гипотеза бойынша білім алушылардың өзін 
өзі бағалауда ақпараттық технологиялық сауат-
тылық деңгейі орташадан жоғары екендігін 
(10-сурет), жүргізілген тест нәтижесі растады, 
яғни қатысқан білім алушылардың басым бөлігі, 
53,5 пайыз жинақталған көрсеткішпен (3-кесте), 
ақпараттық технологиялық сауаттылық деңгейі 
орташадан жоғары екендігін көрсетті.

Тест нәтижесі орташадан жоғары көрсеткіш 
бергенімен де, тестке қатысқан 43 студенттің 
18,6 пайызы қанағаттанғысыз деңгейді көрсетуі, 

оның ішінде 2 курс білім алушыларының үлесі 
басым екендігін байқатты. 

Сауалнамада берілген нақты мәліметтермен, 
ақпараттық технологиялық сауаттылық деңгейін 
анықтау мақсатында жүргізілген тест нәтижесін 
салыстыру (11-сурет) , сауалнама бойынша ақпа-
раттық технологиялар, компьютерлік сауаттылық 
және медиасауаттылық бойынша өзін өзі бағалау 
деңгейі орташа және одан жоғары екенін1 курс-
тың 18 білім алушысы белгілеген болса, жүргізіл-
ген тест нәтижесі бойынша 16 студент орташадан 

жоғары және 3 студент орташадан төмен деңгей 
көрсетті. 2 курс бойынша өзін өзі орташадан жо-
ғары бағалаған студент саны 16 және орташадан 
төмен бағалаған студент саны 3 , ал тест нәтиже-
сінде орташадан жоғары студент саны 12 және 

орташадан төмен студент саны 7 . 3 курс білім 
алушылары бойынша топтың 5 студенті өзін өзі 
орташадан жоғары деп бағаласа, тест нәтижесі 4 
студент орташадан жоғары және 1 студент орта-
шадан төмен көрсеткіш берді.

11-сурет
Курстар бойынша өзін өзі бағалау және тест нәтижесі

Дереккөз/Ескертпе: Берілген суретті материалдарды талдау негізінде авторлар құрастырған

3-курс білім алушыларының оқу бағдарла-
масының пәндерді игеруі негізінде тест нәтиже-
сінің көрсеткіші төменгі курстармен салыстыр-
ғанда жақсы. Бұл аталған гипотеза расталды.

Гипотеза бойынша ақпараттық технология-
лық сауатылық тесті бойынша білім алушылар-
дың орташа білім көрсеткіші GPA-ның жалпы 
баллға 0,903>0.05 маңыздылығы төмен екендігі 
расталды. 

Медиасауаттылық және коммуникативті 
сауаттылық деңгейі жоғары болғанымен де ақ-
параттық технологиялар, оның ішінде есепті 
кестелер мен бағдарламаларды игеру дағдысы 
төмен екендігі 0,040<0.05 маңыздылығы деңге-
йінде айырмашылығы расталды (Кесте 5). 

Жаңа ақпараттық технологиялар әлеуметтік 
шындықты тез өзгертеді. Шетелдік ғалымдар-
дың жоғары білім саласындағы әлеуметтік жұ-
мыс білім бағдарламасының және әлеуметтік 
саладағы цифрлық құзыреттілікті қалыптастыру 
бағытындағы зерттеулеріндегі мәселелерді зер-

делей отырып, Қазақстандағы ахуалдың да ор-
тақ ұқсас тұстары бар екендігі байқалды. Қазіргі 
заманғы әлеуметтік қызметкерлер әлеуметтік са-
ладағы әртүрлі топтармен жұмыс істеу кезінде, 
сапалы және заманауи әлеуметтік қызметтерді 
көрсетудегі цифрлық технологиялар бойынша 
нақты ережелер мен құзыреттердің жоқтығына 
қарамастан, ақпараттық технологиялар мен бағ-
дарламалауды игеріп, оларды практикада қолда-
ну дағдысын қалыптастыра алу маңызды екенін 
көрсетеді (Бойченко, 2021).

Норвегияның Еңбек және әлеуметтік қам-
сыздандыру басқармасының (NAV) жағдайлық 
зерттеуі, Норвегияның әлеуметтік жұмыс бо-
йынша білім беру жөніндегі нұсқаулығының 
құжаттарын және оқу жоспарларын талдауы 
және әлеуметтік жұмыс оқытушыларымен жар-
тылай құрылымдалған сұхбаты негізінде алған 
нәтижелері цифрлық құзыреттілікке қатысты 
білім салаларын норвегиялық әлеуметтік жұмыс 
біліміне біріктіру әлеуметтік жұмыстың тиісті 

саласына әлі де өте шектеулі екенін көрсетеді. 
Сондай-ақ NAV тәжірибесі мен Норвегияның 
цифрлық құзыреттілікке қатысты әлеуметтік 
жұмыс оқу жоспарлары арасында алшақтық бар 
екендігін және болашақ мамандарды цифрлық 
қоғамның кез келген өзгеретін қажеттіліктерін 
қанағаттандыру үшін, цифрлық құзыреттілікті 
және оның әлеуметтік жұмыстағы негізгі білім 
салаларын анықтауға қатысты консенсус құру 
үшін, қосымша зерттеулер қажеттігін айтады 
(Хун Чжу, 2022).

Цифрлық сауаттылық қазіргі уақытта әм-
бебап құзыреттілік болғандықтан, ұйымдарды 
цифрлық жағдайларға бейімдеу, цифрлық сауат-
тылықты ұжымдық күш ретінде түсіну және пі-
кірталастардағы әртүрлілік арқылы жаһандық 
дискурсты байыту сияқты білім беру үшін ай-
қын тұжырымдар жасауға болады деп көрсетеді 
(Марин, 2022). Клиенттермен, агенттіктермен, 
коммерциялық емес ұйымдармен және жалпы 
қоғаммен қарым-қатынаста әлеуметтік жұмыс 
студенттеріне, цифрлық сауаттылыққа бағыт-
талған классикалық және цифрлық жазу сабақ-
тарының мысалдарын келтіре отырып, заманауи 
коммуникативті дағдыларын қалыптастыру ар-
қылы, сынып жағдайында қолайлы кері байла-
ныс бергенде, студенттердің өздеріне деген се-
німділігі артатынын жазады (Карен Згода, 2018).

Әлеуметтік қызметкердің білім беру және 
одан әрі кәсіби қызметінде медиа кеңістік жағ-
дайында электрондық білім беру ресурстары мен 
ақпараттық технологияларды қолдана отырып, 
ЖОО-ның білім беру кеңістігінде медиа-мәде-
ни білім беру ортасын құру, медиа-бағдарлан-
ған пәндерді қосу қажеттігін айтқан пікірімен 
толықтай келісуге болады. Бұл жерде әлеумет-
тік қызметкер ақпараттар ағынын дұрыс тиімді 
пайдалана алу қабілеті мен ол ақпараттарды әр 
түрлі әлеуметтік топтарға жеткізуде медиатех-
нологияны қолдану қабілетін ұштастыра алуы, 
медиа сауаттылықты білім беру стратегиясын 
нақтылау, сондай-ақ, білім беру процесінде де, 
медиа-коммуникация нысандарында да гейми-
фикация мен виртуалды тәжірибенің ерекшелік-
терін нақтылау қажет екенін көрсеткен (К Поку-
лыта, 2021). 

Өркениетті қоғамда зардап шеккендермен, 
мүгедектермен, тірі қалғандармен немесе әлеу-
меттік жарақат пен өмірлік қайғылы жағдайға 
тап болғандармен тікелей жұмыс кезінде, тұл-
ғаның психофизиологиялық қалыптасу ерек-
шеліктеріне сәйкес, геймификация, ойын тәжі-
рибесі, виртуалды технологиялар әлеуметтік 
жұмыстың барлық саласын толық қамти алмай-

тынын, себебі тікелей қарым қатынас жұмыс-
тың ерекшелігіне қарай өзінің оң нәтижесін бе-
руі де мүмкін екенін жазады (Бережна T, 2022). 
Сандық талдау, факторлық және дисперсиялық 
талдаулардың нәтижелері коммуникация, сыни 
ойлау, мәселелерді шешу қабілеті және техни-
калық цифрлық дағдылар әлеуметтік ғылымдар-
ды оқитын студенттерге көбірек тән екендігін 
көрсеткенін, ал басқа цифрлық дағдылар (яғни, 
шығармашылық және ақпаратты меңгеру) гума-
нитарлық студенттерде жиі кездесетінін айтады 
(Ана Йоланда, 2022).

Қазіргі студенттердің ойлау ерекшелікте-
рін ескере отырып, цифрлық құзыреттілікті қа-
лыптастырудың жоғарыда аталған мәселесін 
шешуде екі тәсіл бар. Біріншісі-цифрлық құзы-
реттілікті қалыптастыруға бағытталған қосым-
ша курстарды жүйелі өткізіп отыру. Екінші тә-
сіл практикалық жаттығулар кезінде цифрлық 
дағдылар мен құзыреттіліктерді қатар дамыту. 
Болашақ маманның ақпараттық-коммуника-
циялық құзыреттілікті игеруінде қазіргі уақыт-
та жобаларға негізделген оқыту жаңа цифрлық 
дағдыларды игерудің негізі жобалық оқытуды 
оқушылардың қызығушылығын арттыру құра-
лы ретінде пайдалану бірқатар құзыреттіліктер-
ді дамытудың кілті болып табылады (Бережна T, 
2022а) 

Цифрлық сауаттылық дағдысындағы алшақ-
тықты қысқарту үшін, цифрлық сауаттылық-
тың жаңа инновациялық моделін ұсынады. Сол 
цифрлық сауаттылық моделі екі компоненттен 
тұрады: (1) сандық сауаттылықтың негіздемелік 
бағдарламасы – Оңтүстік Тынық мұхиты цифр-
лық сауаттылық бағдарламасы (SPDLF) және (2) 
Сандық сауаттылық құралы. SPDLF 21 ғасырда 
анықталған сауаттылықтың алты негізгі деңге-
йін көрсетеді, ал digilitfj цифрлық сауаттылық 
құралы цифрлық сауаттылықты өлшеу шкала-
сынан және онлайн оқыту бағдарламасынан тұ-
рады, егер бұл құрал енгізіліп, қабылданса, ол 
Оңтүстік Тынық мұхитындағы цифрлық дағды-
лардың жетіспеушілігін азайта алады деп келті-
реді (Притика Редди, 2022).

Мұғалімнің цифрлық құзыреттілігіне (TDC) 
кеңейтілген тұжырымдамалық негіз ұсынылған. 
Бұл әр түрлі цифрлық ортада этикалық, қауіпсіз 
және өнімді жұмыс істеу үшін жастарға барған 
сайын қажет күрделі білім мен дағдыларды мо-
йындайтын біртұтас және оның пәнаралық сипа-
ты және барлық оқытушыларға оның мақсатта-
рына жету үшін, мақсатты түрде қатысу талабы 
талқыланады. Бұл жүйені оқытушылар қалай 
қолдана алатындығы туралы практикалық ұсы-

ныстар берілген (Гарри Фэллон,2020). Жасанды 
интеллект саласындағы сауаттылықты негізгі 
құзыреттер қатарына қосу арқылы, әлеуметтік 
қызметкерлер туындаған мәселелерді жақсырақ 
шеше алады және жасанды интеллект әсер ете-
тін қоғамдағы теңдікке ықпал етеді. Әлеумет-
тік қызметкерлерді зардап шеккен қауымдас-
тықтарға қолдау көрсетуге жақсырақ дайындау 
үшін қоғамдағы AI-ге негізделген өзгерістерге 
жауап ретінде әлеуметтік жұмыс құзыреттерін 
дамытуды қарастырады (Ынхэ Ан 2025 ).

Осал адамдарға көмектесу үшін жасанды ин-
теллектіні пайдалануда практиктердің этикалық 
салдарды талдауы жоқ екендігін, яғни тиісті эти-
калық стандарттарды қолдану, әлеуметтік қыз-
меткерлердің клиенттің ақпараттандырылған ке-
лісімі мен автономиясы, құпиялылық; ашықтық; 
клиенттің қате диагнозы; клиенттен бас тарту; 
клиентті бақылау; плагиат, адалдық, алаяқтық 
және жаңылыстыру; алгоритмдік бейімділік 
және әділетсіздік жасанды интеллект бойынша 
этикалық мәселелерге ғылыми негізделген ЖИ 
құралдарын пайдалануды ұсынады (Мендес-До-
мингес-,2023). Әлеуметтік жұмыскерлердің қыз-
мет көрсетуі онлайн кеңістікте тез қарқынмен 
жүруде. Интернеттегі ақпараттар бойынша на-
вигация жасаудағы цифрлық құзыреттілік білім 
беру мүмкіндігінің көмегімен, зерттеудің ашық 
панелі, іздеу сүзгілері, үйрететін видеороликтер, 
тірі чат және өзара көмек және байланыстарды 
қалыпқа келтірулегі дискуссиялық форумдар 
қажет екендігі анықталды. Зерттеу нәтижелері 
болашақта әлеуметтік жұмыскерлердің қажет-
ті құзыреттілігін алуына міндеттері мен ролін 
анықтауға маңызы бар (У Ли,2022).

Әлеуметтік жұмысты оқитын студенттер 
үшін семинарларға өз шешімдері туралы ой жү-
гірте алатын SimChild компьютерлік модель-
деуіндегі жаттығулардың жиынтық статистика-
сын, ситуацияда әлеуметтік жұмыскер роліне 
ене отырып қолдану, оңалтудағы басты қажет-
тіліктерін бағалау процесін жүргізуіне мүмкін-
дігі болады. Зерттеу көрсеткендей, модельдеу 
студенттер арасында рефлексия мен оқу туралы, 
сондай-ақ ұжымдық және интерактивті оқыту-
дың маңыздылығын көрсетеді ( Гунила Эгонс-
доттер,2023). 

Қорытынды

Ғалымдардың зерттеу жұмыстарында қарас-
тырылғандай, жаһандық цифрландыру дәуірін-
де, жоғары оқу орны оқу үдерісі барысында, бо-

лашақ әлеуметтік жұмыс саласы мамандарының 
әлжуаз топтарды қолдауға арналған мазмұндар 
мен ақпараттарды жүйелеу және талдау сауатты-
лығы, цифрлық ортадағы коммуникация, цифр-
лық кеңістіктегі, әлеуметтік желілердегі және 
ортадағы қарым-қатынас этикасы, коммуника-
тивтік сауаттылық, медиа материалмен жұмыс, 
медиа мазмұндар, мәтіндер, дыбыстар, суреттер, 
бейнелер құру, іздеу және бағалау сауаттылығы, 
технологиялық инновацияларға деген көзқарас 
өмірде және кәсіби қызметте цифрлық орта-
да жұмыс істеу үшін әртүрлі технологияларды, 
жасанды интеллектінің қызметтері мен құрал-
дарын пайдалануға дағдысын қалыптастыру аса 
маңызды.

Осы мақсатта білім алушылардың ой пікірін 
білу үшін қойылған сауалда, студенттер уақыт 
талабына сай, «Әлеуметтік жұмыстағы цифрлық 
технологиялар мен жасанды интеллект» курсын 
білім бағдарламасына қосуды қолдайтындығын 
көрсетті. Бакалавр деңгейіндегі білім алушылар, 
осы аталған курс бойынша цифрлық коммуни-
кациялардың ерекшеліктерін түсініп, медиа-мә-
дени білімдерін дамытуға және оларды қарым-
қатынас этикасымен байланыстырудың белгілі 
дағдыларын, қалыптастыра отырып, өз саласын-
дағы ақпараттармен жұмыстарды сауатты және 
тиімді атқара алады. 

Зерттеу барысында байқағанымыздай, білім 
алушылардың ақпараттық технологиялар бо-
йынша, кестелермен талдау жұмысы, ақпарат-
тарды бейнелермен көрсету және басқа бағдар-
ламалық құралдар бойынша білімді жетілдіру 
үшін аналитика бағытындағы курстардың қа-
жеттігі анықталды.

Әлі де болса цифрлық құзыреттілікке қатыс-
ты білім салаларын, әлеуметтік жұмыс біліміне 
интеграциялауда , білім бағдарламаларында әлеу-
меттік жұмыстың тиісті саласына әлі де шектеулі 
екендігін ғалымдар зерттеулері көрсетті. 

Әлем елдерінің тәжірибесі көрсеткендей, 
қазіргі таңдағы оқу үдерісіне аса маңызды өзге-
рістер мен толықтырулар қажет. Электрондық 
әлеуметтік жұмыс алаңында, әлеуметтік медиа 
арқылы қызмет көрсетудің этикалық мәселеле-
рін дамыту, цифрлық құралдар мен сервистерді 
енгізу арқылы оқу пәндерін игеру, бағдарлама-
лық жасақтаманың түрлерін, деректерді талдау 
және жасанды интеллект пен блокчейн сияқты 
технологиялық инновацияларды белсенді түрде 
меңгерте отырып, жаһанданудың өзекті, күрде-
лі міндеттерін шешу үшін қажетті құзыреттерді 
дамытуға ықпал ету. 

Әр түрлі топтық ерекшеліктеріне қарай, әл-
жуаз, ерекше топтармен жұмыс кезінде әр тұл-
ғаның психофизиологиялық қалыптасу ерекше-
ліктеріне байланысты, қоғамға, ортаға бейімдеу 
процесіндегі геймификацияның түрлі дамыту 
құралдарын қолдану. Кейс менеджментте жа-
санды интеллект көмегімен кейстарды шешу ба-
ғыттарын талдау, жүйелеу, чат боттарды жүйелі 
жүргізу этикасын меңгеру.

Ақпараттық технологияларда жаңару және 
өзгерістердің жиі болуымен қатар, барлық оқу 
курстарының білім алушыларының бойында 
ақпараттарға талдау жасауда қажетті ақпарат-
тық технологияларды игеруге, білімді өздігі-
нен жетілдіру дағдысын қалыптастыру. Оның 
алғашқы бейімдеу процесі «информатика» оқу 
курсын әлеуметтік жұмыс білім бағдарламасы 
ерекшеліктеріне сәйкес қайта қарап, жаңарту, 
«мамандыққа кіріспе» оқу курсын алға жылжы-
ту арқылы, цифрлық дағдыны қалыптастыруға 
арналған басты оқу ақпараттық технологиялар-
ды меңгерту және цифрлық дағдыларды дамыту 
мақсатында университеттің арнайы курстарын 
(МООК) оқу-әдістемелік қамтамасыз ету қажет-
тігі анықталды.

Бұл зерттеу Қазақстанның жоғары оқу ор-
нында, әлеуметтік жұмыс бакалавр бағыты бо-
йынша қызмет сферасында, болашақ мамандар-
дың цифрлық құзыреттерін қалыптастырудағы 
цифрлық сауаттылығының қазіргі жағдайы мен 
оны дамыту бойынша қазіргі уақыттағы ал-
ғашқы жұмыс болып табылады. Сол себепті де 
оқу үдерісінде цифрлық сауаттылықты дамыту 
бойынша айтылған ұсыныстар қазіргі таңда ма-
ңызды және өзекті, оны жүзеге асыру жоғары 

оқу орнының ресурстық жабдықталуы мен кадр-
лардың біліктігіне тығыз байланысты. 

Қаржыландыру
Авторлар ғылыми зерттеу жұмысына сырт-

қы қаржыландыру бөлінбегенін растайды.

Алғыс білдіру
Авторлар зерттеудің тәжірибелік-экспери-

менттік кезеңін ұйымдастыруға және өткізуге 
қолдау көрсеткені үшін Алматы қаласы әл-Фа-
раби атындағы Қазақ Ұлттық университетінің 
әлеуметтану және әлеуметтік жұмыс кафедра-
сына және сондай-ақ зерттеу жұмысына белсен-
ді қатысқан әлеуметтік жұмыс білім алушыла-
рына шынайы алғысын білдіреді.

Мүдделер қақтығысы
Авторлар мақала мазмұнына байланысты 

мүдделер қақтығысының жоқ екенін мәлімдей-
ді.

Авторлардың үлесі
Қ.Авсыдыкова зерттеудің ғылыми жетек-

шілігін жүзеге асырып, бастапқы нұсқасын әзір-
леп, тәжірибелік-эксперименттік жұмыстарды 
ұйымдастыру және жүргізу үдерісіне жауапты 
болды. Зерттеу тұжырымдамасын, теориялық 
және әдіснамалық негіздерін айқындады.

Г.Шайхисламова эксперименттік зерттеу 
нәтижелерін өңдеп, деректерге талдау жасап, 
қорытындыларды жүйеледі.

Огужан Зенгин мақаланы ғылыми редакция-
лап, кестелер мен көрнекі материалдардың маз-

